
Annotatsiya: Bugungi kunda bizga ma’lumki,axborot texnalogiyalari va ulardan 

foydalanish zamon talabi darajasiga chiqdi. Shu o’rinda, ushbu maqolada boshlang’ich 

ta’lim jarayonida zamonaviy texnalogiyalardan foydalanish usul va ko’nikmalari keng 

ko’lamda yoritilgandir. 

Kalit so’zlar: ta’lim, ilmiy yondashuv,AKT, kompyuterlar, slayd-shou, monitor, 

maxus gadjetlar,” Kadrlar tayyorlash” milliy dasturi. 

                                

KIRISH 

Bugungi kun o‗qituvchisiga barkamol avlodni tarbiyalab voyaga yetkazishdek 

mas‘uliyatli vazifa yuklangan bo‘lib, ta‘lim mazmunini takomillashtirishga 

qaratilgan vazifalarni belgilab olish, zamon bilan hamnafas bo‗lib, ta‘limning 

zamonaviy texnologiyalarini joriy etgan holda o‗quvchilarda o‗z faniga qiziqish 

uyg‘otishlari, xurmat-ehtirom tuyg‗ularini shakllantirib borishlari talab etiladi. 

METODOLOGIYA 

Ta‘limda ijobiy natijalarga erishish, eng avvalo, yosh avlodga ilmiy bilim 

asoslarini puxta o‗rgatish, ularda dunyoqarash hamda tafakkur ko‗lamini 

kengaytirish, ma‘naviy-axloqiy sifatlarini shakllantirish borasidagi ta‘limiy-

tarbiyaviy ishlarni samarali tashkil etish bilan belgilanadi. Bu borada ta‘lim-tarbiya 

jarayoniga ko‗plab o‗zgartirishlar kiritilmoqda, yangicha yondoshuvlar tadbiq 

etilmoqda. Shulardan birisi, axborot-kommunikatsion texnologiyalardan 

foydalanib dars o‗tishda mashg‗ulotlar samaradorligini oshirishga erishish 

hisoblanadi.Kompyuterli o‘qitishning afzalliklari juda ko‘p: o‘quvchilarda ma‘lum 

malakalarni shakllantirish vaqti qisqaradi; mashq qilinadigan topshiriqlar soni 

oshadi; o‘quvchilarning ishlash sur‘ati jadallashadi; kompyuter tomonidan faol 

boshqarishni talab qilinishi natijasida o‘quvchi ta‘lim sub‘ektiga aylanadi; 

o‘quvchilar kuzatishi, mushohada qilishi qiyin bo‘lgan jarayonlarni modellashtirish 

va bevosita namoyish qilish imkoniyati hosil bo‘ladi; kommunikatsiya 

vositalaridan foydalangan holda darsni uzoqdagi manbalar bilan ta‘minlash 

imkoniyati hosil bo‘ladi; kompyuter bilan muloqot didaktik o‘yin xarakterini oladi 

va bu bilan o‘quvchilarda o‘quv faoliyatiga motivatsiya kuchayadi va 

hokazo.Kompyuterli ta‘lim jarayonida ta‘lim o‘quvchi va kompyuter orasidagi 



International scientific-online conference: INTELLECTUAL EDUCATION 
TECHNOLOGICAL SOLUTIONS AND INNOVATIVE DIGITAL TOOLS 

40 
https://interonconf.org 

munosabatlarga ko‘ra tashkil etiladi, boshqariladi, nazorat qilinadi. Kompyuterli 

ta‘limni tashkil etish – o‘quvchi bilan o‘quv materiali o‘rtasidagi bog`lanishni 

kompyuter vositasida yo‘lga qo‘yish. O‘quvchi bilan o‘quv materiali o‘rtasidagi 

bog`lanishni tashkil etish uchun ta‘lim loyihalanadi. O‘quvchilarning o‘quv 

ishlarini tashkil etish, ular faoliyatini rag`batlantirish tegishli vositalar asosida 

modellashtiriladi.Boshlang‘ich ta‘limda axborot texnologiyalarini foydalanish.Xalq 

taʼlimi vazirligi maʼlumotlariga ko‗ra, bugungi kunda respublikamizda 

boshlang‗ich sinf o‗quvchilari soni jami 2129389 nafarni tashkil etadi. Ularga 111866 

nafar pedagog saboq berib kelmoqda. Xozirgi kunda davlatimiz tomonidan 

o‗qituvchilarning darslarga ijodiy yondashishini taʼminlash, ular faoliyatiga ilg‗or 

pedagogik va axborot-kommunikatsiya texnologiyalarini keng joriy qilish hamda 

o‗quvchilarning dastlabki bilim egallash poydevori mustahkam bo‗lishi, barcha 

fanlarni o‗zlashtirishga qiziqishini oshirish maqsadida zarur chora-tadbirlar ishlab 

chiqilib, hayotga tatbiq etib kelmoqda. Hozirgi davr o‗qituvchi va o‗quvchi oldiga 

katta talablar qo‗ymoqda, bu talablarning eng asosiysi – darsning samaradorligi, 

uning sifatliligi, o‗quvchilarning bilim va ko‗nikmalariga, maktablardagi turli xil 

o‗quv mashg‗ulotlari, ularni tashkil qilinishi va u orqali o‗quvchilarni turli bilim va 

ko‗nikmalarni egallab olishidir. Bugungi kunda taʼlim jarayonini to‗g‗ri va samarali 

tashkil qilishda innovatsion texnologiyalar, texnik vositalarning, jumladan, 

zamonaviy kompyuterlarning o‗rni beqiyosdir. Dars mavzusiga oid multimediya, 

animatsiya, grafika, diafilm va videofilmlardan foydalanish dars jarayonini yana-

da qiziqarli bo‗lishiga ko‗mak beradi, buning uchun esa o‗qituvchi o‗z ustida 

ishlashi va har bir darsga «men bugungi dars jarayoniga qanday yangilik bilan 

kirib, darsni qiziqarli tashkil qila olaman» deya o‗ziga savol berishi yaʼni, anʼanaviy 

taʼlimdan qochib, noanʼanaviy taʼlim berishga intilishi lozim.Maʼlumki, taʼlim bu 

o‗qituvchi va o‗quvchilarning hamkorligidagi faoliyat turi bo‗lib, dars orqali 

o‗qituvchi o‗z bilimi, ko‗nikma va malakalarini mashg‗ulotlar vositasida 

o‗quvchilarga yetkazadi, o‗quvchilar esa uni o‗zlashtirib olishi natijasida undan 

foydalanish kompetensiyalariga ega bo‗ladi. Yangi bilimlarni o‗rganish jarayonida 

esa o‗quvchilar o‗zlashtirishning turli ko‗rinishlaridan foydalanishlari tabiiy hol 

masalan, maʼlumotlarni qabul qilish, ularni qayta ishlash hamda amaliyotga tatbiq 

etish kabi jarayonlarda amalga oshadi. Hozirgi kunda umumtaʼlim maktablarida 

zamonaviy kompyuter texnologiyalaridan foydalanish imkoniyatlarini 

takomillashtirish, taʼlim jarayonida zamonaviy texnologiyalar imkoniyatlaridan 

to‗laqonli foydalanish eng muhim ko‗rsatkichlaridan biri ekanligi yetuk pedagog 

olimlar tomonidan eʼtirof etilganligi xech kimga siremas. Jumladan, 

U.Sh.Begimkulov taʼlim jarayonida hozirgi zamon talablariga javob bera oladigan 

kompyuter axborot muhitini yaratish hamda taʼlim jarayonida multimedia, 

o‗qitishda immitatsiya, zarur axborotlarni kompyuter texnikasi yordamida kiritish, 

tizimlashtirish, saqlash va foydalanish uchun tavsiya qilinadigan maʼlumotlar 

bazasini yaratishni taklif etadi. Mamlakatimizdagi deyarli barcha umumtaʼlim 

maktablari zamonaviy kompyuter va telekommunikatsiya texnologiyalari bilan 

jihozlangan. Bu esa, o‗z navbatida, boshlang‗ich sinf o‗qituvchilarning o‗z mehnat 

faoliyatlariga yangicha yondashuvlarini talab etadi. Boshlang‗ich sinf darslari 

o‗quv jarayoniga yangi texnologiyalarni joriy etilishi, o‗qituvchini texnik vositalar 

tomonidan siqib chiqishiga emas, balki yangicha yondashuv orqali uning vazifasi 

va rolini o‗zgartirib, o‗qituvchilik faoliyatini yana-da serqirra, ijodiy va kreativ 

yondashuvga asoslangan kasbga aylantiradi.Zamonaviy axborot texnologiyalari 

yordamida dars jarayonini tashkil etishda o‗qituvchi dastlab: 

- Darsning maqsadi; 

- Maqsadga erishish yo‗llari; 

- O‗quv materiallarini taqdim etish usullari 

- O‗qitish metodlari; 

- O‗quv topshiriqlarining turlari; 

- Muhokamalar uchun savollar; 

- Munozara va bahslarni tashkil etish yo‗llari; 

- O‗zaro aloqa usullari va kommunikatsiya singari omillarni aniqlab olishi 

lozim bo‗ladi. 

Taʼlim-tarbiya jarayonida o‗quvchilarni aqlan va ruhan yetuk insonlar qilib 

tarbiyalashda, milliy urf-odatlarimiz, qadriyatlarimiz mohiyati bo‗yicha bilim, 

ko‗nikma va malakalarini rivojlantiriщda ularda buyuk ajdodlarimizning boy 

maʼnaviy meʼroslarini o‗rganishda kompyuter va axborot texnologiyalaridan 

foydalanish muxim rol o‗ynaydi. Kompyuter va axborot texnologiyalari vositalari 

orqali pedagog xodimlar hamda o‗quvchilar juda ko‗p miqdorda maʼlumotlarni 

olish, izlash qayta ishlash va o‗zlashtirish imkoniyatiga ega bo‗ladilar. Albatta, 

taʼlim muassasalarida yangi pedagogik va axborot texnologiyalarini joriy qilish. 

O‗quv mashg‗ulotlarini yangi interfaol usullar, zamonaviy vositalar yaʼni axborot 

texnologiyalari vositalaridan foydalangan holda o‗tkazish, jumladan, dars 

mashg‗ulotlarida multimediani qo‗llash, internet tarmog‗idan foydalanish 

shubhasiz o‗z samarasini beradi.O‗qituvchi zamonaviy kompyuter 

texnologiyalaridan foydalanish orqali quyidagi bir qancha vazifalarni amalga 

oshirishi mumkin:- Boshlang‗ich sinflarda multimedia texnologiyalarini qo‗llash 

orqali o‗quvchilarda fanga qiziqishi rivojlanadi; 

 -  Taʼlimning bunday usuli o‗quvchilarning fikrlash qobiliyatlarini 

faollashtiradi va o‗quv materialini o‗zlashtirilishining samaradorligi yana-da 

oshadi; 

- Namoyish qilinishi qiyin yoki murakkab bo‗lgan jarayonlarni 

modellashtirish va ko‗rish imkoniyatini beradi; 

- O‗quv materiallarini o‗zlashtirilishi faqat darajasiga ko‗ra emas, balki 

o‗quvchilar erishgan mantiq va qabul qilishlarining darajasiga ko‗raham samarali 

hisoblanadi; 

- O‗quvchilarga mustaqil izlanish yo‗li bilan materiallarni izlash, topish hamda 

muammoli masalalarga javob topish orqali maʼlum tadqiqot ishlarini bajarish 

uchun imkoniyat yaratiladi; 

- O‗quvchilarning yangi mavzuni o‗zlashtirishi, misollar yechishi, insho, 

bayon yozish ishlarida, o‗quv materiallari bilan mustaqil tanishish, tanlash va 

axborot hamda maʼlumotlarni tahlil etish kabi masalalarni tez bajarish uchun 

sharoit yaratiladi. Multimedia axborotlarni har xil ko‘rinishlarda tasvirlash va 

dinamik obrazlarini yaratish, uni ko‘rish va eshitish organlari orqali qabul qilish va 

tasavvur etish imkoniyatlarini yaratadi. Multimedia texnologiyalarida an‘anaviy 

texnologiyalarga qaraganda axborotlar matn ko‘rinishda emas, balki tasvir, ovoz va 

harakatlar ko‘rinishida ifodalanilishi o‘quvchilarni darslarda faolroq, diqqatliroq 

intiluvchan va qiziquvchan bo‘lishga o‘rgatadi, chunki tavsiya qilinadigan har bir 

axborot ularning ishtiroki va harakati orqali amalga oshiriladi. O‘quvchilarda esa 

―multimediali dars‖lar fanga bo‘lgan qiziqish uyg‘otish, o‘z bilimlarini nazorat 

qilish va mustahkamlash, mavzuni o‘rganishda o‘zi uchun qulay bolgan tezlik va 

o‘zlashtirish darajasini tanlash imkoniyatini beradi. Ta‘lim jarayonida sifat va 

samaradorlikni oshirishda ―Interaktiv doska‖ ning ahamyiati katta. Interaktiv 

doska – zamonaviy axborot texnologiyalarni o‘z ichiga qamrab oluvchi ta‘limning 

yangi texnik vositasi bo‘lib, o‘quvchilarga axborot yetkazishning zamonaviy, qulay 

usuli hisoblanib o‘qituvching o‘quvchi bilim darajasi va qiziqishidan kelib chiqqan 

holda bilim berish imkoniyatlarini kengaytiradi.Interaktiv doska ta‘lim jarayoniga 

elektron o‘quv va multimedia materiallarni olib kirish uchun samarali vositadir. 

Katta ekranga ya‘ni elektron doskada axborotlarni yaxshi qabul qilishlari hisobiga 

o‘quvchilarning fikrlash qobiliyati oshadi. O‘quvchilar mustaqil ishlaydilar, 

sinfdoshlari va o‘qituvchilari bilan birga fikrlaydilar. Dars jarayonidagi ushbu 

hamfikrlilik muhiti o‘quvchilarning sinfdoshlari orasida mavqei va o‘ziga nisbatan 

ishonchining ortishiga sabab bo‘ladi. O‘quvchilarning fanga qiziqishlari kuchayib, 

o‘quv materiali tez yodda saqlanadi.Yuqoridagi fikrlarga xulosa qilib shuni aytish 

lozimki boshlang‘ich ta‘lim sifat va samaradorlikni rivojlantirishda o‘qituvchining 

kasbiy kompetentligi va o‘qimishlilik darajasi, bolalar psixologiyasi, 

zamonaviypedagogik axborot texnologiyalarni puxta bilishi boshlang‘ich ta‘lim 

sifat va samaradorligi ta‘minlashda muhim ahamiyatga ega. Zamonaviy pedagogik 

va axborot texnologiyalar asosida dars o‘tish ta‘lim samaradorligini oshiradi, 



International scientific-online conference: INTELLECTUAL EDUCATION 
TECHNOLOGICAL SOLUTIONS AND INNOVATIVE DIGITAL TOOLS 

43 
https://interonconf.org 

o‘quvchilarning mustaqil fikrlash jarayonini shakllantiradi, o‘quvchilarda mavzuni 

o‘rganishga ishtiyoq va qiziqishini oshiradi, bilimlarni mustahkamlash, ulardan 

amaliyotda erkin foydalanish ko‘nikma va malakalarini shakllantiradi. 

TADQIQOT VA NATIJALAR 

Respublikamiz Birinchi Prezidenti I.A.Karimovning 2001 yil Oliy Majlisning 5-

sessiyasida so‘zlagan nutqida axborot texnologiyalari va kompyuterlarni jamiyat 

hayotiga, kishilarning turmush tarziga, maktab va oliy ta‘lim muassasalariga 

jadallik bilan olib kirish g`oyasi ilgari surilgan edi.Prezidentimiz tashabbusi bilan 

Vazirlar Mahkamasining 2001 yil 23 maydadagi 230-sonli «2001-2005 yillarda 

kompyuter va axborot texnologiyalarini rivojlantirish», shuningdek, «Internet»ning 

xalqaro axborot tizimlariga keng kirib borishini ta‘minlash dasturini ishlab 

chiqishni tashkil etish chora-tadbirlari to‘g`risida»gi Qarorlari qabul 

qilindi.Bulardan ko‘rinadiki, hozirgi paytda ta‘limga axborot texnologiyalarini 

jadal tatbiq etish, ta‘lim jarayonini kompyuterlashtirish asosiy masalaga 

aylangan.Kadrlar tayyorlash milliy dasturida informatika va axborot 

texnologiyalarini o‘quv jarayoniga keng tadbiq qilish masalasi ko‘ndalang 

qo‘yilgan. Unda, shuningdek, axborot texnologiyalari va informatika sohasida 

kadrlar tayyorlash, shu jumladan Internet texnologiyalarini barcha sohalarda keng 

joriy qilish dolzarb masalasi ekanligi alohida uqtirib o‘tiladi.O‘zbekistonda 

axborot-kommunikatsiya texnologiya (AKT) larini yanada rivojlantirish, har bir 

sohaga tatbiq qilish, mutaxassislarning kompyuter savodxonligini oshirish kabi 

masalalar davr talabiga muvofiq yechilmoqda. 

Hozirgi paytda axborot kommunikatsiyasi rivojlanishining asosiy omillari 

EHM larning turli sohalarda tobora keng qo‘llanib borayotganligidadadir. 

Kompyuter texnologiyalarining qo‘llanish sohasining kengayishi, axborot 

texnologiyalarining yaratilishi jamiyat hayotining barcha sohalarida ya‘ni ishlab 

chiqarishda, fanda, ta‘limda, tibbiyotda va boshqa jabhalardagi rivojlanish ya‘ni 

tezkor axborot almashinuviga, qisqa vaqtda axborotlarni qayta ishlash, o‘z vaqtida  

manbaga uzatishga olib kelmoqda. 

XULOSA 

Boshlang‘ich maktab o‘qituvchisi ishidaaxborot va kommunikatsion 

texnologiyalarni qo‘llash zaruriyatdir. Shumunosabat bilan hayotimiz ―Axborot 

texnologiyalari‖, ―Aloqatexnologiyalari‖, ―Raqamli ta‘lim texnologiyalari‖, 

―Multimedia‖ ―Interaktivo‘quv resurslari‖, ―Interaktiv ta‘lim texnologiyalari‖, 

―Interaktiv ta‘limmuassasalari‖ kabi tushunchalarga chambarchad bog‘liqdir. 

